TAJUK KHUTBAH JUMAAT

Siri: 12/2023

SIFAT ORANG BERPUASA

1 Ramadan 1444 H
Bersamaan

24 Mac 2023

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.

Wahai hamba-hamba Allah! Saya berpesan kepada tuan-tuan dan juga diri sendiri

supaya bertaqwa kepada Allah. Sediakanlah bekalan untuk hari pembalasan,

sebaik-baik bekalan adalah ketagwaan. Kejayaan dan kemenangan adalah milik

golongan yang bertagwa.

Sidang jumaat yang dirahmati sekalian,

Mimbar mulia pada hari penuh berkat ini membawa khutbah bertajuk:

“SIFAT ORANG BERPUASA”.

Ramadan adalah madrasah pendidikan yang melatih keperibadian mulia, menjana

modal insan yang berguna serta akhlak yang terunggul.



Allah SWT memberi ganjaran yang amat tinggi kepada orang yang berakhlak mulia,
setaraf dengan orang yang berpuasa serta mendirikan sembahyang di tengah

malam. Rasulullah s.a.w bersabda:

Bermaksud: “Sesungguhnya seseorang mukmin melalui akhlak yang mulia dapat
mencapai darjat orang yang berpuasa serta mendirikan sembahyang di tengah

malam.”

(Hadis Riwayat Abu Daud)

Sidang Jumaat yang dirahmati Allah,

Ibadah puasa bukan sahaja membantu pembinaan akhlak dan peribadi umat,
bahkan ia juga merupakan perisai bagi mencegah manusia daripada melakukan

perbuatan yang buruk dan ditegah. Sabda Rasulullah saw:

Bermaksud: “Puasa itu ibarat perisai. Semasa berpuasa, janganlah kamu
mengucapkan kata-kata kotor dan tidak enak didengar, dan jangan pula sibuk
bertengkar. Jika ada di antara kamu yang memaki atau mengajak berkelahi, maka
hendaklah kamu katakan kepadanya: “Sesungguhnya aku sedang berpuasa’.

“Sesungguhnya aku sedang berpuasa”.

(Hadis riwayat al-Bukhari dan Muslim)



Sabda Baginda lagi:

Bermaksud: "Sesiapa yang tidak meninggalkan ucapan dan perbuatan yang buruk,
maka tidak ada erti bagi Allah perbuatan orang itu yang meninggalkan makanan dan

minumannya (berpuasa).”
(Hadis Riwayat al-Bukhari)

Muslimin yang dimuliakan,

Antara akhlak mulia yang menjadi keperibadian orang berpuasa adalah
sebagaimana berikut:
Pertama: Ikhlas dan jujur.

Allah berfirman dalam hadith qudsi yang bermaksud:

“‘Setiap amalan anak Adam adalah untuknya, melainkan puasa, kerana
sesungguhnya puasa itu untuk-Ku, dan Aku yang akan memberi balasan
dengannya.”

(Hadis riwayat al-Bukhari)



Kedua: Sabar dan cekal.

Puasa menyemai beberapa jenis sabar, iaitu sabar dalam melaksanakan ketaatan,
sabar dalam meninggalkan maksiat, serta sabar dengan ujian. Allah berfirman dalam

Surah al-Zumar ayat 10:

Maksudnya: Sesungguhnya orang-orang yang bersabarlah sahaja yang akan

disempurnakan pahala mereka dengan tidak terkira.
Ketiga: Dermawan dan pemurah.

Antara rahsia berlapar dalam ibadat puasa ini ialah untuk merasai dan menjiwai
golongan yang kelaparan akibat kemiskinan. Justeru, seorang yang berpuasa

mudah untuk membantu orang miskin yang kelaparan.
Sabda Rasulullah SAW yang bermaksud:

Ramadan adalah bulan simpati dan bulan bertambahnya rezeki orang beriman.
Sesiapa yang memberi makan (untuk berbuka) orang yang berpuasa maka baginya
pengampunan atas dosa-dosanya dan dibebaskan daripada api neraka dan dia
mendapatkan pahala yang sama sebagaimana orang yang berpuasa tanpa

mengurangi sedikitpun pahala orang yang berpuasa.”

(Hadis riwayat Ibnu Khuzaimah dan al-Baihaqi)



Ibnu Abbas RA telah meriwayatkan yang bermaksud:

Nabi SAW seorang yang paling pemurah dan Baginda menjadi lebih
pemurah pada bulan Ramadhan ketika Jibril as bertemu dengannya. Jibril
AS bertemu dengan Nabi saw pada setiap malam pada bulan Ramadhan
untuk bertadarus Al-Quran dan kemudiannya Rasulullah SAW menjadi lebih

pemurah daripada angin yang bertiup.
(Hadis Riwayat Al-Bukhari)

Semoga dengan penghayatan Ramadan pada kali ini akan menatijahkan
tagwa dalam hati sanubari dan akhlak yang terpuji. Mudah-mudahan kita
dapat meraih redha Allah yang akhirnya melayakkan kita menjadi hamba

yang muttagin.

Bermaksud: “Wahai orang-orang yang beriman, kamu diwajibkan berpuasa
sebagaimana diwajibkan ke atas orang-orang yang terdahulu daripada kamu

supaya kamu bertagwa”

(Surah al-Bagarah : 183)

Sidang Jumaat yang dikasihi.

Marilah juga kita memperbanyakkan ucapan selawat dan salam kepada Rasulullah

SAW sebagaimana firman Allah dalam surah al-Ahzab ayat 56:

Ya Allah, wahai Zat Yang Maha Pengasih.

Hindarilah kami daripada segala malapetaka, bala bencana dan wabak penyakit,
daripada kekejian dan kemungkaran, daripada pelbagai persengketaan, kekejaman
dan huru hara, daripada kesulitan dan kesengsaraan, yang nampak mahupun yang

tersembunyi.
Sesungguhnya Engkau Maha Berkuasa atas segala sesuatu.

